Cofnodion Cyfarfod Misol Cyngor Cymuned Llanedi a gynhaliwyd ar nos Fercher y 7fed o Ebrill 2010 yn Arlan Gwili, Yr Hendy
Yn bresennol:      Y Cynghorydd J.L. Griffiths (Cadeirydd).
      Cynghorwyr D.M. Davies, Mrs. J.L. Downes, D.T. Enoch, 
      D.M. Evans, W.A. Evans, Mrs. H.M. Funnell, S.W. Higgins, 
      J.T. Jones, S.J. Lloyd-Janes, A.W.Richards, R.C. Roberts, 
      Mrs. B. Thomas, G.B. Thomas.

                              Mr. O.J. Jones (Clerc).

                              Mr. E.H. Jones (Tirfesurydd).

1.     Ymddiheuriadau am Absenoldeb
Ymddiheurodd y canlynol am fethu bod yn bresennol yn y Cyfarfod:

      Y Cynghorydd R.B. Evans.
2.     Materion Personol y Cadeirydd
Cyflwynodd y Cadeirydd, y Cynghorydd J.L. Griffiths, adroddiad byr ar gyfarfod Un Llais Cymru, yr oedd wedi mynychu yn ddiweddar ar ran y Cyngor.

      NODWYD.  

3.     Cadarnhau’r Cofnodion
PENDERFYNWYD cadarnhau ac arwyddo Cofnodion Cyfarfod Misol Cyngor Cymuned Llanedi a gynhaliwyd ar y 3ydd o Fawrth 2010.

 
ARIAN      

      Derbyniadau

      4.     Derbyniadau
      Dywedodd y Clerc na chafwyd unrhyw dderbyniadau.

      NODWYD.

 
Taliadau
      5.     Taliadau
(a)  PENDERFYNWYD cadarnhau’r taliadau canlynol a wnaethpwyd gan y Clerc:

Cyngor Sir Caerfyrddin - £10,500.00

Innovate Community Co-operative - £100.00

(b)  PENDERFYNWYD gwneud y taliadau canlynol:
Cyngor Sir Caerfyrddin - £ 3,395.40 

SWALEC - £131.23

Cyngor Sir Caerfyrddin - £3,824.63

Hart Home Improvements - £646.25

C & H Fabricators & Welders Ltd. - £270.25

O.J. Jones - £27.50

Helen E. Jones - £555.95

O.J. Jones - £39.48

HOWLTA - £10.00

6.     Cyflogau a Lwfans y Swyddogion

Cyflwynodd y Cynghorydd D.M. Evans, Cadeirydd y Pwyllgor Polisi Strategol, yr opsiynau i’r Cyngor ar gyfer adolygu cyflogau’r swyddogion ar gyfer y flwyddyn ariannol 2009-2010, oedd wedi cael eu nodi gan y Pwyllgor yn y Cyfarfod diwethaf. Yna, cyflwynodd opsiwn argymelledig y Pwyllgor.
O ran cyflogau’r swyddogion, fe argymhellwyd y dylent gael eu talu ar sail y derbyniadau unigol a gyflwynir ac, os nad oedd hyn yn bosib, y dylid eu talu ar sail asesiad teg o’u treuliau. Ni fyddai’n ymarferol gwneud yr asesiadau hyn yn ôl-weithredol ar gyfer y flwyddyn ariannol 2009-2010 ac fe argymhellwyd y dylid talu’r treuliau ar gyfer y flwyddyn honno ar sail yr un cynllun ag yn 2008-2009. Dylai’r sail newydd gael ei gyflwyno ar gyfer y flwyddyn bresennol 2010-2011. Byddai’n rhaid aros am wybodaeth bellach er mwyn dod â’r mater i ben.

(Yna gadawodd y Clerc a’r Tirfesurydd y Cyfarfod tra ystyriodd yr Aelodau’r argymhellion hyn a thrafodwyd y raddfa gyflog briodol ar gyfer y swyddogion.)
PENDERFYNWYD y canlynol:

Y dylai cyflogau’r swyddogion ar gyfer y flwyddyn 2009-2010 gael eu talu yn ôl Pwynt 24 ar Golofn Gyflog y Cyd-gyngor Cenedlaethol ar gyfer Gwasanaethau Llywodraeth Leol, yn achos y Clerc ar sail wythnos gwaith o un awr ar bymtheg ac yn achos y Tirfesurydd, ar sail wythnos o wyth awr;

Y dylid talu treuliau’r swyddogion ar gyfer y flwyddyn 2009-2010 ar yr un sail ag yn 2008-2009; ac

Y dylid talu treuliau’r swyddogion ar gyfer y flwyddyn bresennol ar sail argymhellion y Pwyllgor ond y dylid gohirio asesiad trylwyr o’r symiau i’w talu er mwyn aros am wybodaeth bellach y soniwyd amdani uchod.

ADLONIANT A HAMDDEN

Mannau Amwynder

      7.     Gwaith Tirweddu 2010-2011

Yn dilyn y cadarnhad a geir yn Adroddiad ysgrifenedig y Tirfesurydd fod y contractwyr wedi cael eu gorchymyn i fynd ymlaen â’r gwaith uchod –

NODWYD.

Llwybrau Troed
      8.     Llwybr troed yn mynd o Maesderi i Heol y Parc, Yr Hendy 
Parthed datganiad y Tirfesurydd yn ei Adroddiad Ysgrifenedig yn sôn bod y rhwystrau beiciau oedd newydd gael eu gosod yn y man uchod wedi cael eu fandaleiddio yn unionsyth ac y byddent yn gorfod cael eu hailosod –
NODWYD.

Yna, trafododd yr Aelodau pa gamau y gellid eu cymryd yn erbyn y sawl a gyflawnodd y difrod troseddol yma.

PENDERFYNWYD y dylai’r Clerc edrych i mewn i’r mater.

Mannau Chwarae
      9.     Parc Yr Hendy

(a) Dywedodd y Cynghorydd Sir S.J. Lloyd-Janes bod y swyddog priodol yn yr Awdurdod Sir wedi ei hysbysu nad oedd y cais arfaethedig am grant ar gyfer cynllun plannu coed ym Mharc yr Hendy yn addas.
NODWYD. 

(b) Dywedodd y Clerc ei fod yn aros am ymateb gan y Cyngor Sir ynglŷn â chyflwr peryglus glan yr afon ym Mharc yr Hendy.
PENDERFYNWYD aros am yr ateb o’r Cyngor Sir.

(c) Dywedodd y Cynghorydd Sir S.J. Lloyd-Janes nad oedd y cynlluniau presennol ar gyfer ail-ddatblygu Parc yr Hendy yn cynnwys gosod mwy o seddau ar hyd y llwybr yn edrych dros y parc.

PENDERFYNWYD y dylai’r Tirfesurydd drefnu gosod dwy sedd mewn mannau priodol ger y llwybr.

Clybiau Chwaraeon
      10.     C.R. Tycroes – Cymorth Ariannol Ychwanegol 

(a) Dywedodd y Clerc bod geirio’r hysbysfwrdd i’w godi ar y maes rygbi yn Nhycroes yn cydnabod cyfraniad y Cyngor i gost y cynllun draenio wedi ei benderfynu. Roedd yn gobeithio y byddai’r hysbysfwrdd yn cael ei osod yn fuan.
      PENDERFYNWYD aros am adroddiad pellach gan y Clerc.

      (b) Dywedodd y Clerc bod y gwaith draenio oedd ar ôl heb ei orffen eto ond bod y contractwr wedi sicrhau’r Clwb y byddai’n cymryd y camau angenrheidiol unwaith y byddai’r tywydd yn fwy addas. Yn y cyfamser, roedd y Clwb yn parhau i ddal yn ôl rhan o gyfanswm y cytundeb.


PENDERFYNWYD cadw golwg ar y mater.   

      11.     Clwb Criced Yr Hendy – Cymorth Ariannol Ychwanegol

      Nid oedd unrhyw beth arall i’w adrodd ynglŷn ag ariannu’r gwaith draenio angenrheidiol ar faes criced Yr Hendy.

      PENDERFYNWYD cadw golwg ar y mater.

      12.     C.P. Yr Hendy – Cymorth Ariannol Ychwanegol
 
Nid oedd unrhyw wybodaeth i’w chyflwyno ar hyn o bryd.

      PENDERFYNWYD aros am adroddiad pellach gan y Tirfesurydd.

      13.     C.R. Yr Hendy – Cymorth Ariannol Ychwanegol


Nid oedd gwybodaeth newydd i’w chyflwyno ar hyn o bryd.

      PENDERFYNWYD cadw golwg ar y mater.

      14.     Cymdeithas Chwaraeon Rhydaman – Cynllun Cymunedol ar Faes  

                Chwaraeon Rhydaman a Chynllun Arfaethedig i greu Cymdeithas 
                Chwaraeon yn Llanedi 


Roedd y Clerc yn flin i orfod dweud nad oedd wedi medru trefnu diwrnod oedd yn briodol i bawb ar gyfer y Cyfarfod cychwynnol arfaethedig i’w gynnal yng Nghlwb Rygbi Tycroes i drafod y mater uchod. Serch hynny, byddai’r cyfarfod yn cael ei drefnu cyn gynted â phosib. 


PENDERFYNWYD aros am adroddiad pellach gan y Clerc.


Seddau wrth Ymyl y Ffordd a Gatiau
      15.     Gosod Seddau Newydd gydag Enw’r Cyngor 


Parthed y wybodaeth yn Adroddiad ysgrifenedig y Tirfesurydd bod dwy sedd newydd wedi eu gosod yn Nhalyclun – 


NODWYD.


PRIFFYRDD A DIOGELWCH AR Y FFYRDD


Goleuo’r Ffyrdd

      16.     Goleuadau Diffygiol ar Stryd Rhydaman, Tycroes 

      Nid oedd unrhyw ddatblygiad ychwanegol i’w drafod parthed y mater uchod.

      NODWYD.

 
Diogelwch ar y Ffyrdd

      17.     Cynlluniau Tawelu Traffig


Yn dilyn y cadarnhad yn Adroddiad ysgrifenedig y Tirfesurydd bod y gwaith ar y cynllun tawelu traffig ar y B4306 yn Yr Hendy wedi ei gyflawni, cafwyd trafodaeth fer ynglŷn â pharhad cynllun tawelu traffig y Cyngor.

      PENDERFYNWYD gohirio ystyriaeth y mater hwn tan y Cyfarfod nesaf.

      18.     Materion Diogelwch ar Heol y Fforest a Sgwâr y Black Horse, Yr 
                Hendy

Dywedodd y Clerc bod yr Awdurdod Sir wedi ei hysbysu nad oedd y ddamwain angheuol a gymerodd lle yn 2005 o fewn y cyfnod oedd yn cael ei gymryd i ystyriaeth ac nad oedd Heol y Fforest yn cyflawni’r meini prawf ar gyfer derbyn camera cyflymder sefydlog.


Dywedodd y Cynghorydd Sir S.J. Lloyd-Janes ei fod ef a’r Tirfesurydd wedi cyfarfod â swyddogion yr Awdurdod Sir erbyn hyn. Roedd ymarfer monitro cyflymder yn cymryd lle ar hyn o bryd.

      PENDERFYNWYD cadw golwg ar y mater.

      19.     Polion Trydan ar y Palmant ar Heol y Fforest


Nid oedd unrhyw wybodaeth i’w roi ar hyn o bryd parthed y mater uchod.

      PENDERFYNWYD cadw golwg ar y sefyllfa.

20.     Darparu Troetffordd ar Heol Llannon (B4306) a Heol y Geibren, Yr 
          Hendy 
Dywedodd y Clerc ei fod yn parhau i aros am ymateb cyflawn gan y Cyngor Sir i’r cynnig i adeiladu troetffordd addas ar rannau arbennig yr heolydd uchod.

      PENDERFYNWYD cadw golwg ar y mater.

      21.     Goleuadau Traffig ar Gyffordd y Draffordd, Yr Hendy

Dywedodd y Tirfesurydd ei fod yn aros am ymateb gan yr Awdurdod Sir ynglŷn â’r broblem posib gyda dilyniant y goleuadau traffig yn y man uchod.

      PENDERFYNWYD aros am adroddiad pellach gan y Tirfesurydd.

Cysgodion bws

22.     Ailosod a Darparu Cysgodion Bws

Eglurodd y Tirfesurydd yr opsiynau oedd gan y Cyngor ar gyfer ailosod y cysgodion bws adfeiliedig ar Sgwâr y Fforest a Heol Ebenezer, Llanedi.

PENDERFYNWYD y dylai’r Tirfesurydd drefnu ailosod y cysgodion bws trwy’r cytundeb partneriaeth oedd yn cael ei gynnig gan y Cyngor Sir ar hyn o bryd.


STRATEGAETH GYMUNEDOL
 
Neuaddau Cymunedol

23.     Neuadd y Pentref, Tycroes 
Soniodd y Cynghorydd D.T. Enoch yn fyr am gynnydd y cynnig grant ar gyfer y gwaith gwelliant arfaethedig ar y neuadd uchod.

PENDERFYNWYD cadw golwg ar y mater.

24.     Aelwyd yr Urdd, Yr Hendy   

Parthed y wybodaeth yn Adroddiad ysgrifenedig y Tirfesurydd - 
PENDERFYNWYD aros am Adroddiad pellach gan y Tirfesurydd.

(Mynegodd y Cynghorwyr R.C. Roberts, Mrs B. Thomas a G.B. Thomas 
ddiddordeb.)
      25.     Ysgolion Cymunedol 
      (a)  Soniodd y Cynghorydd W.A. Evans fod Llywodraethwyr Ysgol yr Hendy
wedi dod i gasgliad bod yr adeilad presennol yn annigonol ar gyfer pwrpasau modern a bod angen adeiladu ysgol newydd.

PENDERFYNWYD y dylai’r Clerc ysgrifennu at yr Awdurdod Addysg yn cefnogi safbwynt y Llywodraethwyr ac yn annog adeiladu ysgol newydd yn Yr Hendy â darpariaeth ar gyfer defnydd cyflawn o’i chyfleusterau gan y gymuned.

(b)  Cyflwynodd y Cynghorwyr D.T. Enoch a R.C. Roberts adroddiadau byr ar safbwynt presennol ysgolion Tycroes a Llanedi. 

NODWYD.

      26.     Cau Capel Calfaria, Yr Hendy

Ystyriwyd, o ganlyniad i natur gyfrinachol y gweithredoedd busnes yn gysylltiedig â’r adeilad uchod, y byddai unrhyw gyhoeddusrwydd yn niweidiol i les y cyhoedd ac felly – 

PENDERFYNWYD, yn ôl rhan 1(2) o Ddeddf Cyrff Cyhoeddus (Mynediad i Gyfarfodydd) 1960 y dylai’r cyhoedd adael y Cyfarfod yn ystod trafodaeth y mater hwn. 

Cynlluniau Eraill
      27.     Strategaeth Ieuenctid ar gyfer Yr Hendy 
      (a)  Roedd y Clerc yn flin i ddweud nad oedd wedi derbyn unrhyw wybodaeth 
gadarn i’w rhannu parthed trefnu cynlluniau ieuenctid priodol yn Yr Hendy gyda’r Gwasanaeth Ieuenctid.

PENDERFYNWYD aros am adroddiad pellach gan y Clerc.

(b)  Fel y soniwyd ynghynt yn y Cyfarfod, ni fyddai’n bosib ymgymryd â’r cynllun plannu coed arfaethedig ym Mharc yr Hendy gydag Aelodau Clwb Ieuenctid Yr Hendy.

NODWYD.

28.     Gwobr Cyrhaeddiad Ieuenctid Terry Price

Cafwyd trafodaeth fer a soniwyd y byddai’n annodd casglu ac asesu enwebiadau ar gyfer y wobr uchod yn yr amser oedd ar gael ar gyfer y flwyddyn bresennol.

PENDERFYNWYD parhau â’r cynllun gyda’r syniad o sefydlu’r wobr eleni os yn ymarferol ond, os nad oedd hyn yn bosib, dylid cymryd yr holl gamau angenrheidiol i gyflwyno’r wobr gyntaf yng Nghinio’r Cadeirydd 2011.

Grantiau eraill

      29.     Ceisiadau am Gymorth Ariannol (gohiriwyd)
Gosododd y Clerc ger bron y Cyngor y ceisiadau am gymorth ariannol a ohiriwyd.
PENDERFYNWYD:

      (a)  Rhoi’r grant canlynol i:

      Age Concern Hendy a’r Cylch - £250 (ar gyfer y flwyddyn ariannol 2009/2010)

      (b)  Peidio â rhoi grant i’r canlynol:

Grŵp Chwarae’r Hendy (cais ychwanegol)

(c) Gohirio ystyriaeth y ceisiadau canlynol tan y Cyfarfod nesaf:

Age Concern Sir Gaerfyrddin
Victim Support Cymru

Ambiwlans Sant Ioan, Rhanbarth Rhydaman.

      30.     Ceisiadau am Gymorth Ariannol - Diolchiadau

Gosododd y Clerc ger bron y Cyngor y llythyr o ddiolch am grant a ddanfonwyd gan:

      Aelwyd yr Urdd Yr Hendy
      NODWYD.
      31.     Ceisiadau am Gymorth Ariannol

Gosododd y Clerc ger bron y Cyngor y ceisiadau am gymorth ariannol a dderbyniwyd.

      (a)  PENDERFYNWYD rhoi grant i:

      Eisteddfod Gadeiriol Yr Hendy - £500

      (b)  PENDERFYNWYD peidio â rhoi grant i’r canlynol:

      Hafan Cymru

      Marie Curie Cancer Care

Plismona

      32.     ADRODDIAD YR HEDDLU

(a) Gosododd y Clerc ger bron y Cyngor yr Adroddiad ysgrifenedig a
dderbyniwyd gan Orsaf Heddlu Llwynhendy yn cynnwys y ffigyrau troseddau ar gyfer mis Chwefror yn ardal Yr Hendy/Llanedi. Cafwyd 5 trosedd ac nid oedd un ohonynt wedi eu datrys. Sylwyd mai ‘mis rhesymol’ a gafwyd o ran trais yn yr ardal. Roedd nifer y galwadau yn ymwneud ag ymddygiad gwrthgymdeithasol wedi bod yn isel ond derbyniwyd sawl galwad yn ymwneud â Maesderi, Yr Hendy. 

Roedd yr adroddiad hefyd yn cynnwys:

(i)  Adroddiad byr ar y Cyfarfod P.A.C.T diwethaf a gynhaliwyd yng Nghanolfan Cymuned Llangennech (unwaith eto, cafwyd presenoldeb gwael; yr unig person a fynychodd y cyfarfod oedd y Cynghorydd Sir S.J. Lloyd-Janes) yn sôn nad oedd unrhyw blaenoriaethau newydd wedi eu gosod ac y byddai’r cyfarfod nesaf yn cael ei gynnal yn Arlan Gwili, Yr Hendy ar y 4ydd o Fai 2010;

(ii)  Diweddariad ar y blaenoriaethau ar gyfer mis Ebrill – byddai’r heddlu’n parhau â’r un blaenoriaethau ag ym mis Mawrth parthed cyflymdra yn Heol Ebenezer, Llanedi a Heol y Fforest/Heol Caerfyrddin, Fforest.

(iii)  Diweddariad ar y blaenoriaethau yn sôn bod camera diogelwch llaw wedi cael ei ddefnyddio yn Llanedi ac adroddiad byr ar y fenter ymwybyddiaeth/gostwng cyflymder oedd wedi cymryd lle tu allan i Ysgol Llanedi;

(iv)  Datganiad yn sôn y byddai Cymhorthfa Gymunedol yn cael ei chynnal yn

Neuadd yr Eglwys, Llanedi ar y 21ain o Ebrill 2010;
(v)  Datganiad yn sôn y byddai Cyfarfod Gwarchod Ffermydd yn cael ei gynnal yn Neuadd yr Eglwys, Llanedi ar y 26ain o Ebrill 2010; a
(vi) Datganiad yn sôn na chafwyd unrhyw broblemau gydag yfed dan oed neu ymddygiad gwrthgymdeithasol ym Mharc Yr Hendy ond y byddai gorchwylio yn parhau yn ystod y penwythnosau.


NODWYD.

(b) Gosododd y Clerc ger bron y Cyngor yr Adroddiad ysgrifenedig a dderbyniwyd gan Orsaf Heddlu Rhydaman yn cynnwys y ffigyrau troseddau ar gyfer mis Mawrth yn ardal Tycroes. Bu cyfanswm o 3 trosedd; roedd 1 ohonynt wedi ei datrys a chyhuddiadau wedi eu dwyn yn erbyn un person. 

NODWYD.

33.     Awdurdod Heddlu Dyfed-Powys – Ymgynghoriad ar Dargedau Cyflogi 
          a Chyhoeddi’r Cyfrifon

Gosododd y Clerc ger bron y Cyngor lythyr gan Brif Weithredwr yr Awdurdod Heddlu yn ymwneud â’r materion uchod.

NODWYD.

      Materion Cymunedol Eraill

      34.     Llyfrgell Gangen Yr Hendy

Dywedodd y Clerc wrth yr Aelodau fod Mr. D.P. Thomas, Rheolwr Llyfrgelloedd a Threftadaeth yr Awdurdod Sir, wedi cadarnhau ei fod yn hapus i fynychu’r Cyfarfod ond nid oedd wedi medru dod o ganlyniad i dostrwydd. Roedd disgwyl y byddai Mr. Thomas yn dychwelyd i’r gwaith ar ddiwedd mis Ebrill ac roedd wedi gofyn i’r cyfarfod gael ei ail-alw bryd hynny.

PENDERFYNWYD y dylai’r Clerc drefnu i Mr. D.P. Thomas fynychu Cyfarfod y Cyngor cyn gynted â phosib er mwyn trafod dyfodol Llyfrgell Gangen Yr Hendy.

      35.     GrantScape – Cronfa Gymuned a’r Amgylchedd CWM 

Gosododd y Clerc ger bron y Cyngor lythyr a dderbyniwyd gan GrantScape yn rhoi gwybodaeth am y grantiau sydd ar gael o’r gronfa uchod ar gyfer cynlluniau cymunedol yn Sir Gaerfyrddin o fewn 10 milltir i safle tirlenwi.
NODWYD.
      36.     Peilonau Trydan Nas Defnyddir
Tynnwyd sylw at y nifer o beilonau trydan yng Nghymuned Llanedi nad oeddent wedi cael eu defnyddio ers hir amser. Gofynnwyd p’un ai bod y peilonau’n cael eu cynnal yn iawn ac os oeddent yn peryglu diogelwch.

PENDERFYNWYD y dylai’r Clerc ysgrifennu at Western Power er mwyn codi’r mater uchod a gofyn am fwriadau’r cwmni parthed y peilonau hyn.

CYHOEDDUSRWYDD
Hysbysfyrddau
      37.     Darparu ac Ailosod Hysbysfyrddau

Parthed y wybodaeth yn Adroddiad y Tirfesurydd yn sôn bod hysbysfwrdd newydd wedi cael ei osod yn Nhalyclun erbyn hyn – 

      NODWYD.

Gwefan
      38.     Y Wefan

Nid oedd gwybodaeth newydd i’w chyflwyno ar hyn o bryd.
      PENDERFYNWYD cadw golwg ar y mater.

      Cylchlythyr

      39.     Cylchlythyr

Cyflwynodd y Cynghorydd W.A. Evans adroddiad pellach ar ran Gweithgor y Cylchlythyr yn sôn am y paratoadau ar gyfer rhifyn cyntaf Cylchlythyr y Cyngor. Roedd yn rhagweld y byddai’r rhifyn cyntaf yn cael ei gyhoeddi’r mis nesaf.

      PENDERFYNWYD cadw golwg ar y mater.

YMGHYNGHORI, CYMORTH A GWYBODAETH
Cynllunio

40.     Ail-ddatblygu Cartref Preswyl Llwyngwern

Soniwyd fod arwydd wedi ei osod ar fynediad y man uchod gyda’r enw ‘Ty Hendy’ a chafwyd cytuno cyffredinol bod hyn yn anaddas.

PENDERFYNWYD y dylai’r Clerc ysgrifennu at y perchnogion yn eu gwahodd i ail-ystyried eu penderfyniad.

41.     Ceisiadau a Phenderfyniadau Cynllunio – Adroddiad y Tirfesurydd

Parthed y Ceisiadau a Phenderfyniadau Cynllunio a restrir yn Adroddiad ysgrifenedig y Tirfesurydd -

NODWYD.

Materion Eraill

42.     Eisteddfod Genedlaethol 2014

Cadarnhaodd y Clerc y byddai cyfarfod Grŵp Cynghorau Lleol Aman yn cymryd lle yn Neuadd y Dre, Rhydaman ar yr 8fed o Ebrill 2010 a bod disgwyl i Brif Weithredwr yr Eisteddfod fod yn bresennol.  Roedd Mr. Jones wedi cadarnhau y byddai’r Cyngor yn cael ei gynrychioli yn y cyfarfod.

PENDERFYNWYD aros am adroddiad cynrychiolwyr dewisedig y Cyngor. 

43.     Gwybodaeth gan Gyngor Sir Caerfyrddin

Dywedodd y Clerc nad oedd wedi derbyn y wybodaeth o’r Cyngor Sir parthed nifer y deiliaid tŷ oedd ag achos yn eu herbyn am beidio â thalu rhent neu’r dreth gyngor.

PENDERFYNWYD aros am adroddiad pellach gan y Clerc. 

44.     Materion Eraill – Gohebiaeth

Gosododd y Clerc ger bron y Cyngor yr ohebiaeth ganlynol:
Cyngor Sir Caerfyrddin – Taflen Bioamrywiaeth yn Sir Gaerfyrddin

Cyngor Iechyd Cymuned Sir Gaerfyrddin - Cyfarfod

NODWYD.

GWEINYDDIAETH GYFFREDINOL

45.     Ymddiswyddiad y Cynghorydd O.L. Hathway – Sedd Wag

Trafododd yr Aelodau’r mater o lenwi’r sedd wag uchod; roedd ystyriaeth o’r mater wedi cael ei ohirio o Gyfarfod diwethaf y Cyngor.

PENDERFYNWYD y dylai Mrs. R.W.M. Higgins gael ei chyfethol i lenwi’r sedd wag uchod ac y dylid hysbysu’r Swyddog Cofrestru Etholiadol.

46.     Un Llais Cymru – Adnewyddu Aelodaeth
Trafododd yr Aelodau’r cwestiwn o adnewyddu Aelodaeth y Cyngor o Un Llais Cymru; roedd ystyriaeth o’r mater wedi cael ei ohirio o Gyfarfod diwethaf y Cyngor. 

PENDERFYNWYD y dylid adnewyddu Aelodaeth y Cyngor o Un Llais Cymru ar gyfer y flwyddyn 2010-2011 ac y dylid talu’r cyfraniad o £600.

47.     Cinio’r Llywydd
Cadarnhaodd y Clerc bod y trefniadau angenrheidiol ar waith ar gyfer Cinio Blynyddol y Llywydd, oedd i’w gynnal yng Ngwesty a Bwyty’r Mountain Gate, Tycroes ar nos Wener y 30ain o Ebrill 2010.

NODWYD.
48.     Ethol Dros Dro y Cadeirydd a’r Is-gadeirydd ar gyfer y Flwyddyn 

          2010-2011 
Cafodd yr Aelodau eu hatgoffa gan y Clerc bod angen, yn ôl Rheolau Syfedlog y Cyngor, ethol Cadeirydd ac Is-Gadeirydd dros dro yn y Cyfarfod Misol diwethaf cyn y Cyfarfod Blynyddol, pan fydden nhw’n cael eu hethol yn ffurfiol.

PENDERFYNWYD fel a ganlyn:-
Y dylai’r Cynghorydd G.B. Thomas gael ei ethol dros dro yn Gadeirydd Cyngor Cymuned Llanedi ar gyfer y flwyddyn 2010-2011; a

Y dylai’r Cynghorydd D.M. Evans gael ei ethol dros dro yn Is-Gadeirydd Cyngor Cymuned Llanedi ar gyfer y flwyddyn 2010-2011.

ADRODDIADAU ERAILL YN  YMWNEUD Â PHRESENOLDEB
Ni dderbyniwyd unrhyw adroddiadau eraill yn ymwneud â phresenoldeb.

Arwyddwyd ……….………………………                Dyddiad ……………………… 

